
				 Sta pagina la xe stà trascrita, ma la gà ancora da vegner rileta.  


Trema Tognon, ma pur quel sen de late

     Che la fragola mostra, e dise toca,

     Quele cosse tornie, quelle culate,

     Quela cara selveta, e quela coca

     La so stupidità tante combate

     Che messo zà in azion pronto l'imbroca

     Ajutà da la man de chi xè cota

     El vestibolo primo de la pota.

Ai colpi smisurai de quel gran frulo

     Violante spaventade tira in drio,

     No aspetandose tanto, el so bel culo,

     E vinta dal dolor la ciga o Dio!

     Ma el cazzo de Tognon, cazzo da mulo

     Che i forieri del gusto à zà sentio

     No dà quartier, incalza l'argomento

     E quanto longo l'è tuto l'è drento.

Supia Tognon come un caval da monta

     Su la panza desteso de Violante

     Che dopo d'aver sorbio de la so ponta

     El dolor primo, dal piacer fumante

     Imperterita zà le furie afronta

     De quel cazzo indomabile e zigante

     Che nel tempio d'amor cerca el caldeto

     E và intanto sbregandose el fileto.

Violante mena i fianchi, e volta al cielo

     Do ochi stralunai che mostra quanto

     De Tognon la diverta el manganelo

     Che ghe consegna bote da ogio santo;

     De le panze in azion se basa el pelo,

     Scricola el canapè, sbroca l'incanto,

     E un miracolo xè se nol và in pezzi

     De sti dò desperai soto i strambezzi.

